
Lune hi a valuhuri Noa nge a 
tangaloi vovohoi tangaloi 
hateve ram veveginie lo taro 
hi, me nge mo dige mei Huqe 
Mauri. Huqe Mauri mo lehi na 
ure he vovohoi tea huri a 
                             tangaloi lo ure 
                                   doridori 
                                    ne rau hesi 
                                      garagara.



Siu Huqe Mauri mo veve lawe Noa, “Neu 
nain vei vohogi na gineu mwaso doluegi 
huri a ureure u horo gena vuro huri hi 
  neu nain vai vohogi nire mena ureure.” 



“Siu gon vai na nom akai toavaravara gena 
gai nanara, goin wahe na lologi goin bulu 
goro na lologi me tavala varea gena gineu 
bubulugi.” 



Goin bulu na akai 
toavaravara mwere 
a gwaravugi sugu 
vudolue vagatolu, 
lawuagi 
sugu 

ngavulu 
gailime, 
ulugi sugu 
ngavulu gaitolu. 



“Niko goin lei na lalangai 
hinaga ngere hi rain geni, 
me ngere hi rain teu 
vurugegi Huri go me 
          huri re.” 



Goin teu ta lolo akai toavaravara gineu mwaso doluegi 
mweragi mena vavinegi huri rain mwaso mei go. 



Goin lei mei go vataha gangarue rau 
mwasara hogo gaibitu mweragi 
vavinegi. Me dena gangarue rain 
mwasara tea mweragi 
gategale me vavinegi 
gategale. 



Siu i Noa mei renetune, 
tubui lo valena mei tubui 
lo valei renetune rau ehu lolo 
akai toavaravara huri na waga 
vin lawua. 



Noa higaona vudolue vaga ono 
lo vule tuegi lo rani hangavulu 
domwagi gaibitugi walui wai meuri 
lolo buloi tano ram wawanga doluegi 
me matai wai lo mahava ram wawanga. 



Uhe u eno lolo ureure rani ngavulu 
gaivesi bongi ngavulu gaivesi. 



Wai mo horo mo lawua mo lawua 
vohogi lo ului tano nge aka mo 
halehale lo ului wai. 



Me ram maraga mo lawua lo ureure ram lawua vohogi 
lo ure mo luluvi na vusi doluegi aulu lo vavai mahava. 
Ngere doluegi mabuhire ram mabu lolo qangora me 
ngere lo tano mamaha rau mate. 



Huqe Mauri u lado Noa mosigei mena 
gangarue mwaomwao ko a gineu dolue 
meie lolo akai toavaravara me i Huqe 
Mauri mo hora na langi mo here lo ului 
ureure me mo vi na wai ram qega. 



Lo tagui rani ngavulu gaivesi, i Noa u langa na 
matai lengi lo akai toavaravara hi nge u 

bulue. Siu mo hora na 
mwaragi den akai 
toavaravara ve na leo huri 
ve a wai u rovo dena ului 
tano nge a mwaragi he hue na 
gineu tea ve na toga ne huri a 
     wai mo horo radu me mo 
               tudori lo akai 
                        toavaravara.



Me lo vule tuegi lo higao ngehi, lo rani ngavulugeirue 
domwai gaibitugi, tano u mamaha vurugegi. Huqe 
Mauri mo gato lawe Noa vena, “Noa ko 
          mwalue den aka, niko mei 
                           horamu mei 
                             renetumu mei horara.” 



Noa mo vonda na vatu 
vuragi na vonda 
gogona lawe Huqe 
huri na nona hure 
bonboni me mo 
lai na gangarue mena 
manu rau mwasara mo 
hure bonboni ginire. 



U lei gategale den vataha 
gangarue mo wehire 
mo hurara ram gao 
doluegi lo vonda 
gogona mo vuragi na 
nona vevegarea 
lawe na Huqe.



Me i Huqe Mauri 
mo veve, “A gigilegi 
hingaha mena 
waratau siaga nain 
teue lo livugegu mei gimiu 
me mena vatavataha na 
gineu mwaso ngere ram ti mei

gimiu me, lawe ra duvi 
             miu ram vomai teu 
           mosigei lolo taro mo 
         vomai teu. Nau teu na 
       noku hinmwehinmwe nain 
      vei raraie lolo tainlengi 
   ven na vuragi na gigilegi 
waratau siaga mena ureure.” 



“Tavohe nam lai 
na tainlengi sulo 
ului ureure me a 
hinmwehinmwe mo 
kalo lolo tainlengi, neu 
nain landobimbi na noku 
waratau siaga mo eno lo

livugegu mei. gimiu  
          mena gineu mwaso 
       doluegi huri ve vin hatie  
     taligu a wai vin vuragi 
   waga mo hale huri ve vin  
 vei hasisigi na mwasoana 
doluegi.”



Huqe Mauri mo vai 
tabetabegi Noa mei renetune, 
me nge mo veve lawera move, 
“Nein bamba na maresu vin 
sao huri nein horo 
lolo ureure.” 



“Renetui Noa ngere 
rau mwelue dena aka, i Sem, i 
Ham me i Savet. Siu i Ham nge i 
tamai Kenan. I Noa renetune 
ngere gaitolu doluegi me 
mo mawahewahe 
lolo ureure.” 

